
Efni: Óskað eftir framboðum til stjórnar Samtaka orkusveitarfélaga 

Aðalfundur Samtaka orkusveitarfélaga fer fram fimmtudaginn 21. ágúst kl. 13:00 í Borgartúni 
30. 

Samkvæmt samþykktum samtakanna skal kjörnefnd óska eftir framboðum til stjórnar samhliða 
fundarboði aðalfundar. Samkvæmt 10. gr. samþykktanna skal kjósa sjö aðila í stjórn og fimm til 
vara og er formaður kosinn sérstaklega. Við kjör stjórnar skal leitast við að fulltrúar í stjórn 
samtakanna endurspegli sem best fjölbreytni og heildarhagsmuni þeirra sveitarfélaga sem eru 
aðilar að Samtökum orkusveitarfélaga og skal hlutfall kynja í stjórn vera eins jafnt og kostur er, 
annars vegar í aðalstjórn og hins vegar í varastjórn. 

Kjörgengir í stjórn samtakanna eru kjörnir fulltrúar í sveitarstjórnum og starfsmenn sveitarfélaga 
sem eiga aðild að Samtökum orkusveitarfélaga. 

Kjörnefnd óskar hér með eftir framboðum til formanns stjórnar og til stjórnar- og varastjórnar 
samtakanna. Framboð skulu berast eigi síðar en 13. ágúst nk. á netfangið bryndis@samband.is   

Í framboði þarf að koma fram nafn, sveitarfélag, starf eða hlutverk innan sveitarfélags og hvort 
framboðið er til formanns, aðalstjórnar og/eða varastjórnar. 

Kjörnefnd leggur fram tillögu að stjórn þremur dögum fyrir aðalfund sem aðalfundur tekur síðan 
til afgreiðslu. Heimilt er hverjum sem áhuga hefur að bjóða sig fram til stjórnar og skal þá 
aðalfundur kjósa á milli þeirra sem kjörnefnd hefur lagt til og þeirra sem boðið hafa sig fram. 

Með kveðju, 

Kjörnefnd Samtaka orkusveitarfélaga 

